
	1. ՀՀ  ֆինանսների նախարարություն
	27.02.2025թ.

	
	N     01/9-1/4453-2026

	1. Նախագծին կից բացակայում են կադաստրային չափագրության համար անհրաժեշտ 13.7 մլն դրամի հաշվարկային հիմնավորումները, որտեղ արտացոլված կլինեն չափագրության ենթակա տարածքների քանակական (քմ) և միավորի արժեքի (1 քմ) ֆինանսական ցուցանիշները: Հետևաբար առաջարկում ենք Նախագծի փաթեթը լրացնել նշված տեղեկատվությամբ:
   
	1. Ընդունվել է:
Նախագիծը լրամշակվել է պահանջվող տեղեկատվությամբ: 



	2. Համաձայն Նախագծի հիմնավորման՝ Նախագծի ընդունումը պայմանավորված է Կոմիտեի կողմից իրականացվող (որպես ԲՍԿ) կապիտալ ծրագրերի շրջանակներում կառուցված կամ վերակառուցված օբյեկտների (նախակրթական, կրթական, բժշկական, մարզական և այլն) նկատմամբ սեփականության իրավունքի պետական գրանցման գործընթացի ֆինանսական ապահովմամբ, ինչպես նաև «Աշտարակի բժշկական կենտրոն» ՓԲԸ-ի գլխավոր մասնաշենքի կառուցման նախագծանախահաշվային փաստաթղթերի տեխնիկական վերլուծության և խորհրդատվության ծառայությունների ձեռքբերման անհրաժեշտությամբ:
ՀՀ կառավարության 04.12.2025թ. N 1761-Ն որոշման հավելվածով հաստատված պետական բյուջեում վերաբաշխումների և կառավարության պահուստային ֆոնդից հատկացումների իրականացման կարգի 38-րդ կետի 7-րդ ենթակետի համաձայն՝ արտաքին վերաբաշխումներ չեն կարող իրականացվել, եթե հավելյալ ծախսային կարիքի ֆինանսավորման առաջարկը բյուջեի պլանավորման փուլում չի համարվել առաջնահերթ և չի ներառվել Օրենքի լրացուցիչ ծախսերի առաջնահերթությունների հավելվածում: 
Տվյալ դեպքում Նախագծով ներկայացված ծախսային կարիքները չեն համարվել առաջնահերթ և չեն ներառվել Օրենքի առաջնահերթությունների ցանկում, չնայած, որ Նախագիծը հիմնավորող փաստաթղթում նշվում է ավարտական և շահագործման հանձնելու ենթակա օբյեկտների կադաստրային չափագրման ծառայությունների ձեռքբերման իրավական, գույքագրման, հաշվառման և շեղումների (նախագծային լուծումների, փոփոխությունների և փաստացի կառուցված մակերեսների համադրման արդյունքների) կանոնակարգման անհրաժեշտությունը, ինչպես նաև բժշկական կենտրոնի գլխավոր մասնաշենքի կառուցման ՆՆՓ-ի տեխնիկական վերլուծության և խորհրդատվության ծառայությունների պայմանագիրը դեռևս 2025թ-ին չֆինանսավորվելու հանգամանքը: 
Այս պարագայում, նկատի ունենալով, որ նշված ծախսային կարիքները լիովին կանխատեսելի էին 2026թ-ի բյուջետային գործընթացի ժամանակահատվածում, առաջարկում ենք Նախագիծը հիմնավորող տեղեկանքում բացահայտել դրանք Օրենքում չներառելու պատճառները:

	2. Ընդունվել է մասնակի: 
Նախորդ տարիներին  ավարտական և շահագործման հանձնելու ենթակա օբյեկտների  կադաստրային չափագրման ծառայությունների ձեռքբերումն իրականացվում էր յուրաքանչյուր  գլխավոր կարգադրիչների կողմից կապիտալ միջոցառումների մասով, որպես ընթացիկ ծախս: Առաջարկում ենք միասնականան մոտեցման սկզբունքի հիման վրա  չափագրման ծառայությունների ձեռքբերումն իրականացնել  Կոմիտեի կողմից իրականացվող (որպես ԲՍԿ) կապիտալ ծրագրերի շրջանակներում կառուցված կամ վերակառուցված ավարտական օբյեկտների չափագրումն արագ և արդյունավետ կազմակերպելու նպատակով: 

	3. Նախագծով միջոցները վերաբաշխվում/նվազեցվում են «11002. Նորմատիվատեխնիկական փաստաթղթերի մշակում և տեղայնացում» միջոցառման օբյեկտների գծով նախատեսված միջոցներից: 
	Այս կապակցությամբ անհրաժեշտ ենք համարում նշել, որ Օրենքով միջոցառման գծով նախատեսված 268.0 մլն դրամի ներքո նախատեսված նորմատիվատեխնիկական փաստաթղթերը, համաձայն Կոմիտեի կողմից ներկայացված 2026թ-ի բյուջետավորման հայտի Ձև 1-կապ-1 աղյուսակի՝ նախատեսվում է մշակել, տեղայնացնել և թարգմանել ընթացիկ տարվա ընթացքում: Մինչդեռ ներկայումս Կոմիտեի կողմից շրջանառվող նախագծերով միջոցառման գծով նվազեցումները կազմում են նախատեսված միջոցների շուրջ 11.1 % (29.7 մլն դրամ), կամ «Ընդհանուր օգտագործման ավտոմոբիլային ճանապարհներ, տրանսպորտային ենթակառուցվածքներ (ԵՄ նորմերի թարգմանություն և տեղայնացում)» և «Երկաթուղիներ (ԵՄ նորմերի թարգմանություն և տեղայնացում)» օբյեկտների գծով նախատեսված միջոցների համապատասխանաբար 57.1 % և 49%-ը: 
Նկատի ունենալով, որ ՀՀ պետական բյուջեի արդյունավետ իրականացման գործում առանցքային նշանակություն ունի անհրաժեշտ միջոցների ճիշտ, հասցեական կանխատեսումն ու պլանավորումը, ուստի հիմնավորման և բացահայտման անհրաժեշտություն ունեն 11.1 % (29.7 մլն դրամ) նվազեցման առաջարկությունները, ընթացիկ տարում վերը նշված օբյեկտների ավարտվածության աստիճանի կանխատեսումը և այն, թե արդյոք կպահպանվեն միջոցառման գծով սահմանված արդյունքային (կատարողական) ցուցանիշները:
Ընդ որում, բյուջետային տարվա առաջին եռամսյակում առաջարկվող 11.1 % վերաբաշխումները թույլ են տալիս ենթադրել, որ մինչև բյուջետային տարվա ավարտը Կոմիտեի գծով կարող է ի հայտ գալ ՀՀ կառավարության 25.12.2025թ-ի N 1910-Ն որոշման 1-ին կետի 4-րդ ենթակետով նախատեսված վերաբաշխումների 2.0% թույլատրելի սահմանաչափի գերազանցման ռիսկ (սույն նախագիծը հաշվի առնելով վերաբաշխումները կկազմեն շուրջ 1.0%)։

	 3. Ընդունվել է մասնակի: 
  2025 թվականին նախատեսված էր 7 նորմատիվ փաստաթղթերի («Ընդհանուր օգտագործման ավտոմոբիլային ճանապարհներ, տրանսպորտային ենթակառուցվածքներ», «Երկաթուղիներ», «Օդանավակայաններ», «Ավտոլիցքավորման կայանների կազմակերպում, հրդեհաշիջում», «Ինժեներագեոդեզիական հետազննում», «Շենքերի և շինությունների հրդեհային անվտանգություն» և «Օդափոխության, ջեռուցման, օդի լավորակման համակարգեր») նախահաշվային գնի 30%-ի չափով (67,5 մլն), իսկ 2026 թվականին՝ 70%-ի չափով (157,5 մլն) գումար:   Հայտնում եմ, որ վերոնշյալ փաստաթղթերի ԵՄ նորմերին մոտարկման՝ թարգմանության և տեղայնացման աշխատանքների ձեռքբերման համար կազմակերպվել են գնման գործընթացներ, որոնք հայտարարվել են չկայացած: Հետևաբար 2025 թվականի բյուջետային միջոցներով նախատեսված աշխատանքների ձեռքբերման ծավալի 30%-ը տեղափոխվել է 2026 թվական, իսկ 2026 թվականի բյուջեով հաստատված մնացած 70%-ի իրացումը կնախատեսվի 2027 թվականի ժամանակացույցով: 










3.1 Ընդունվել է ի գիտություն:

	4.Առաջարկում ենք Նախագծի տեղեկանք-հիմնավորումը լրացնել «11002» միջոցառումից 14.7 մլն դրամ նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտության կամ դրա բացակության վերաբերյալ տեղեկատվութամբ
	4. Ընդունվել է: 
Նախագծի հիմնավորման մեջ կատարել են համապատասխան լրացումներ: 



